
მარიამ ბესელია 

ბიზნეს ადმინისტრირების ინგლისურენოვანი 
საბაკალავრო პროგრამა 
კავკასიის ბიზნესის სკოლა 
გალათის უნივერსიტეტი, რუმინეთი 

 

ყოველთვის მიზიდავდა საზღვარგარეთ სწავლის იდეა, კავკასიის უნივერსიტეტმა ეს 
სურვილი რეალობად აქცია და 2025 წლის შემოდგომის სემესტრი გავატარე რუმინეთში, 
დუნარეა დე ჟოს გალათის უნივერსიტეტში. Erasmus+ პროგრამაში მონაწილეობა ჩემი 
ცხოვრების ერთ-ერთი უმნიშვნელოვანესი გამოცდილება აღმოჩნდა, რადგან აღმოვაჩინე 
ახალი კულტურა, შევხვდი ბევრი ეროვნების ადამიანს და მქონდა შანსი მესწავლა 
საერთაშორისო გარემოში. 

როდესაც 5 თვეს უცხო ქვეყანაში ატარებ, პიროვნულად იზრდები, ხდები უფრო 
დამოუკიდებელი, სწავლობ პრობლემების გონივრულად მოგვარებას და ავითარებ 
პროფესიულ უნარებს, რომლებიც მომავალში აუცილებლად იქნება გამოსადეგი. გარდა ამისა, 
უნდა აღვნიშნო ის უამრავი ადამიანი მსოფლიოს სხვადასხვა წერტილიდან, რომლებმაც ჩემი 
გამოცდილება დაუვიწყარად აქცია. ამ ადამიანებმა გამაცნეს მათი კულტურა და 
მსოფლმხედველობა, რამაც დამეხმარა განსხვავებული მხრიდან შემეხედა ჩემი 
ცხოვრებისთვის. 

უნივერსიტეტის სწავლის სისტემა კავკასიის უნივერსიტეტისგან განსხვავდებოდა, თუმცა 
ადაპტაცია რთული არ იყო. ვსწავლობდი რუმინელ სტუდენტებთან ერთად, რომლებიც 
ყოველთვის მიწყობდნენ ხელს იმაში, რომ სასწავლო პროცესი კომფორტულად გამეტარებინა. 

 

 

 

 

 

 

 

 

 

 

 


